
Här Claude Wiseler 
Präsident vun der Chamber 

Lëtzebuerg, den 10. September 2026 

Här Präsident, 

sou wéi den Artikel 80 vum Chambersreglement et virgesäit, bieden ech Iech, dës parlamentaresch Fro un den 
Här Minister fir Wirtschaft, PME, Energie an Tourismus weiderzeleeden. 

D’Start-up-Zeen huet sech zu Lëtzebuerg an de leschte Jore staark entwéckelt an ass mëttlerweil e wichtege 
Bestanddeel vun der wirtschaftlecher Diversifikatioun. Start-ups kënnen dozou bäidroen, nei Innovatiounen 
an Technologien ze entwéckelen, nei Aarbechtsplazen ze schafen an d’Wirtschaft laangfristeg méi 
diversifizéiert a kompetitiv ze gestalten. 

Gläichzäiteg ass et wichteg ze wësse wéi sech d’Start-up-Ökosystem weiderentwéckelt, a wéi eng Konditioune 
geschaf musse gi fir datt innovativ Entreprisen net nëmmen zu Lëtzebuerg gegrënnt ginn, mee och hei wuessen 
a sech laangfristeg etabléiere kënnen. 

An dësem Kontext wéilt ech vun der Regierung wëssen: 

1. Wéi huet sech d’Zuel vun de Start-ups a Scale-ups zu Lëtzebuerg an de leschten zéng Joer entwéckelt,
opgeschlësselt no Joer?

2. A wéi enge Secteure si Start-ups zu Lëtzebuerg aktiv? A wéi enge Secteure sinn déi meescht aktiv?

3. Wéi vill Start-ups, déi an de leschten zéng Joer zu Lëtzebuerg gegrënnt goufen, sinn haut nach aktiv?

4. Wéi vill Start-ups goufen an de leschte fënnef Joer staatlech ënnerstëtzt a wéi vill finanziell Mëttel
goufen dofir agesat?

5. Wéi vill vun de Start-ups, déi an de leschte fënnef Joer gegrënnt goufen, hunn et gepackt, sech zu 
enger Scale-up weiderzeentwéckelen?

6. Wéi vill Incubatoren, Acceleratoren an Innovation Hubs ginn et aktuell zu Lëtzebuerg a wéi vill Start-
ups ginn an dëse Strukture begleet?

7. Wéi bewäert d’Regierung d’Entwécklung vum Start-up-Ökosystem zu Lëtzebuerg an de leschte Joren?

8. Wéi eng weider Mesurë plangt d’Regierung, fir Start-ups bei hirer Grënnung an hirem Wuesstem ze 
ënnerstëtzen an hinnen den Iwwergank zu Scale-ups ze erliichteren?

